
  AKTA 

Espediente-zk.: Kide anitzeko organoa: 

OSOKO BILKURA/2026/5 Osoko Bilkura 

 

BILKURAREN DATUAK

Deialdi mota Ohikoa

Data 2026ko maiatzaren 18a 

Iraupena 19:00etatik 19:55era 

Tokia Batzordeen aretoa 

Udalburua Javier Gorbeña García 

Idazkaria ZIORTZA GUINEA GUTIÉRREZ 

 

BILKURARA BERTARATU DIRENAK

NAN zk. Izen-abizenak Bilkuran 
izan da

18593219L AINHOA FERNÁNDEZ DOMINGUEZ BAI

22739258D BEGOÑA GARCÍA LÓPEZ BAI

18598103G ELISABETH OCHOA DE ERIBE ROMÁN BAI

72748486S IÑIGO GRACIANTEPARALUCETA LÓPEZ DE IPIÑA BAI

16230677Z JESÚS IBÁÑEZ ANGULO BAI

30641952H JAVIER GORBEÑA GARCÍA BAI

53980281V MAIALEN BERGARA SÁEZ DE CÁMARA BAI

72831885Q MIKEL ISASMENDI TXURRUKA BAI

72841383S XABIER NAFARRATE CADIÑANOS BAI

 

 

Udalburuak bilkurari hasiera eman dio idazkariak egiaztatu ondoren organoa balioz eratu dela, eta 
eguneko aztergaiak aztertzeari ekin zaio

 

A) EBAZPEN ZATIA

Onestea aurreko bilkurako akta, 2026ko apirilaren 20koa

Aldekoa Bozketa mota: Aho batez/baiespenez

Alkate  jaunak  galdetu  du  Udalbatzako  kideren  batek  oharrik  egin  nahi  dion  2026ko 
apirilaren 20ko bilkurako aktari. Akta hori deialdiarekin batera banatu zen.

Ez da oharrik egin eta akta onetsi da Toki Erakundeen Antolamenduari, Jardunbideari eta  
Araubide Juridikoari buruzko Araudia onesten duen azaroaren 28ko 2568/1986 Errege Dekretuak 
91.1 artikuluan xedatutakoaren bat etorriz.

293/2021 Espedientea. Bengolarrako kirol-instalaziak birgaitu eta hazteko obraren amaierako 
ziurtagiria onesteko irizpena

Aldekoa
Bozketa mota: izenezkoa

Aldekoak: 5, aurkakoak: 4, abstentzioak: 0, Ez dira etorri: 0

Aldekoak

BEGOÑA GARCÍA LÓPEZ, ELISABETH 
OCHOA  DE  ERIBE  ROMÁN,  IÑIGO 
GRACIANTEPARALUCETA LÓPEZ DE 
IPIÑA,  JESÚS  IBÁÑEZ 
ANGULO, JAVIER GORBEÑA GARCÍA

Aurkakoak

AINHOA  FERNÁNDEZ  DOMINGUEZ, 
MAIALEN  BERGARA  SÁEZ  DE 
CÁMARA,  MIKEL  ISASMENDI 
TXURRUKA,  XABIER  NAFARRATE 
CADIÑANOS

Abstentzioak ---

Ez dira etorri ---

Alkate  jaunak  bozketa  egin  du  eguneko  gai  zerrendan  sartzeko  Bengolarrako  kirol-
instalazioak birgaitu eta hazteko obraren amaierako ziurtagiria onartzearen gaia, Toki-erakundeen 
antolamenduaren,  funtzionamenduaren eta  araubide juridikoaren Erregelamendua onesten duen 
azaroaren  28ko  2568/1986  Errege  Dekretuaren  82.3  eta  97.2  artikuluek  xedatutakoarekin  bat 
etorriz, eta aho batez onetsi da.

Ebazpena:

Ikusi  da  Bengolarrako  kirol-instalazioen  eraikina  birgaitu  eta  hazteko  obraren  neurketa 
orokorra, baloratutako zerrenda eta amaierako likidazioaren proposamena, 2026ko apirilaren 21ean 
zuzendaritza fakultatiboak sinatua.

Kontuan  izanda  Administrazio  Publikoen  Kontratuen  Legeko  Erregelamendu  Orokorra 
onartzen  duen  urriaren  12  1098/2001  Errege  Dekretuaren  166.5  eta  6.  artikuluetan  xedatua, 
entzunaldi  izapidea  eman  zitzaion  obra  adjudikatu  zitzaion  enpresari  2026ko  apirilaren  21ean, 
adostasuna adierazteko edo egoki iritzitako alegazioak aurkezteko jakinarazpena jaso zuenetik 5 
egun balioduneko epean.

Ikusi da emandako epe horretan INDENORT PV S.L.U.-PROVISER IBÉRICA S.L.U. ABEEk 
(ZIGOITIA  ABEE)  alegazioak  aurkeztu  zituela  adieraziz  ez  zegoela  ados  likidazioaren 

proposamenean  eta  obra  amaierako  ziurtagirian  zeuden  neurketa,  balorazio  eta  kontzeptu 
ekonomiko batzuekin, hau eskatu zuen, laburbilduz:

I. zatia: Proiektuan aurreikusitako partidetako neurketen aldeak;

–       Partzelako itxitura eraistea.

–       Egurrari kanpotik uraren tratamendua ematea.

–       Segurtasun- eta osasun-arloko kostuak haztea.

–       Hondarren kudeaketako kostuak haztea.

II. zatia: Proiektuko partidetan egon ez arren, egikaritu diren obrako unitateak sartzea

–       Argiteria aldatzea.

–       Kasetoiak estalkian.

–       Atea EI-60 Millenium FR.

–       Beirazko ate pibotagarria.

–       Mailarteak eta sabaien aurrealdeak.

–       Bastidore metalikoa, aldageletako aulkietarako.

–       Ataka galbanizatuak igerilekuetako ontzietarako.

–       Kafetegiko leiho lerragarria.

–       Rack informatikoa.

III.  zatia: Aitortzea  obrak  egikaritzean  izapidetutako  aldaketen  ondoriozko  zeharkako 
kostuak, amaierako likidazioaren proposamenean sartu gabe baitaude.

IV. zatia: Aitortzea partidei dagozkien prezioak eta deskonposatuak, kontratistaren esanetan 
horien  prezioak  aurrez  jakinarazi  baitzitzaizkion  zuzendaritza  fakultatiboari  eta  ez  ziren  sartu 
onartutako aldaketetan.

Ikusi da 2026ko maiatzaren 14an Zuzendaritza Fakultatiboak egindako txostena, zeinetan 
proposatzen den osorik atzera botatzea INDENORT PV S.L.U.-PROVISER IBÉRICA S.L.U. ABEEk 
(ZIGOITIA ABEE) egindako alegazioak, laburbilduz hau uste delako:

–  Proiektuan  aurreikusitako  partidetako  neurketatan  egondako  aldeei  dagokienez, 
partzelako  itxitura  eraisteari  buruzko  jarduketak  proiektuan  sartuta  zeuden;  egurraren  kanpoko 
tratamendua ez da behar beste egiaztatu irismenari  eta eskatutako prestazioei  dagokienez;  eta 
segurtasun- eta osasun-arloan eta hondakinen kudeaketan eskatutako hazkuntzak ez daude behar 
bezala justifikatuta eta ekonomikoki egiaztatu ere ez.

–  Proiektuko  partidetatik  kanpo  egikaritutako  edo  behar  adina  definitu  gabeko  obrako 
unitateei dagokienez, Zuzendaritza Fakultatiboak hau dio:

•  Argiteriaren  kapituluko  aldaketari  dagokionez,  argiak  aldatzea  erabaki  zen  baina 
ekonomiaren eta kalitatearen aldetik baldintza parekideak mantenduz.

• Estalkiko kasetoiei dagokienez, kontratistak proposatu eta egikaritutako irtenbidea izan 
zen,  aurrez  Zuzendaritza  Fakultatiboak  balidatu  gabe,  gainera,  uste  da  lan  horiek  kontratuzko 
betebeharren eta proiektuan aurreikusitako partida lagungarrien barruan daudela.

•  EI-60  Millenium  FR  ateari  dagokionez,  unitate  hori  proiektuan  sartuta  zegoen,  eta 
aurreikusitako erreferentzia komertziala “Cortizo edo parekidea” zen eta 5.  zenbakiko aldaketan 
aitortu zen EI-60 beirari zegokion prezioa.

• Beirazko ate pibotagarriari dagokionez, proiektuan aurreikusita zegoen eta Zuzendaritza 
Fakultatiboak irtenbide alternatibo onartu zuen, kontratistak proposatutakoaren parekoa.

•  Mailarteei  eta  sabaien  aurrealdeari  dagokienez,  proiektuko  partidak  ez  zuen  ezartzen 
elementu  bertikal  horien  altuerari  buruzko  mugarik  eta  aurreikusitako  unitatearen  eraikuntzako 
definizioaren barruan zeudela uste zen.

•  Aldageletako  aulkietako  bastidore  metalikoari  dagokionez,  proiektuko  partidak  behar 
bezala egikaritu eta funtzionatzeko beharrezko osagarri eta elementu lagungarriak sartuta zituen, 
eta  Zuzendaritza  Fakultatiboak  berariaz  baztertu  zuen  kontratistak  planteatutako  hazkuntza 
ekonomikoa.

•  Igerilekuetako ontzietako ataka galbanizatuei  dagokienez,  igerilekuetako ontzien hesiei 
dagokien neurketan sartutzat hartu dira, eraikuntzako definizioa partekatzen dutelako.

•  Kafetegiko  leiho  lerragarriari  dagokionez,  lerragarria  aukera  bezala  planteatu  zen 
kontratistak  uko  egin  baitzion  proiektuan  aurreikusitako  gillotina  erako  leihoa  jartzeari,  eta  ez 
dagokio aitortza ekonomiko handiagorik.

• Eta gizarte zentrorako eta jatetxerako rack informatikoari dagokionez, unitate hori sartu 
zen proiektuaren 4. zenbakiko aldaketan.

– Aldaketei lotutako zeharkako kostuei dagokienez, dagoeneko sartuta daude onartutako 
aldaketetan txertatutako prezio berrietan eta kontratistak onartuta ere bai.

– Eta amaitzeko, erreklamatutako prezio eta deskonposatuen aldeari dagokionez, ez dago 
berariazko onespenik eta kontratuzko aldaketarik ere ez nahi diren hazkuntza ekonomiko horiek 
babesten dituenik, eta Zuzendaritza Fakultatiboak uste du erreklamazioaren xede diren partidak 
Egikaritze Proiektuan eta kontratuaren agirietan definituta zeudela.

Ondorioz,  Zuzendaritza  Fakultatiboak  berretsi  egiten  du  osorik  obraren  amaierako 
ziurtagirian 2026eko apirilaren 21ean egindako proposamena.

Administrazio  Publikoen  Kontratuen  Legearen  Erregelamendu  Orokorra  onartzen  duen 
urriaren 12ko 1098/2001 Errege Dekretuaren 166.9 artikuluaren arabera, Osoko Bilkurak gehiengoz 
honako hau ERABAKI du:

LEHENENGOA. Ezestea osorik INDENORT PV S.L.U.-PROVISER IBÉRICA S.L.U. ABEEk 
(ZIGOITIA ABEE)  formulatutako  alegazioak,  Bengolarrako  kirol-instalazioen  eraikina birgaitu  eta 
hazteko obraren amaierako ziurtagiriari  proposamenari  eta neurketa orokorraren aktari egindako 
alegazioak,  Zuzendaritza Fakultatiboak 2026ko maiatzaren 14an igorritako txostenaren arabera, 
zeinaren oinarriak osorik onartzen diren.

BIGARRENA. Bengolarrako  kirol-instalazioetako  eraikina  birgaitu  eta  hazteko  obraren 
amaierako ziurtagiria onartzea, guztira, 3.885.948,29 €, BEZa barne.

HIRUGARRENA. Aitortzea INDENORT PV S.L.U.-PROVISER IBÉRICA S.L.U. ABEEren 
(ZIGOITIA ABEE) aldeko ordainketa egiteko betebeharra eta agintzea 211.438,61 € ordaintzeko, 
indarrean  den  udal-aurrekontuaren  342.622.001  aplikazioaren  kargura,  ordaintzeko  dagoen 
kopurua baita.

LAUGARRENA. Erabaki  hau  jakinaraztea  enpresa  adjudikaziodunari,  dagozkion 
errekurtsoak adierazita, eta jakinaraztea, halaber, Zuzendaritza Fakultatibori eta obrako Egikaritze 
Zuzendaritzari.

300/2026 espedientea. Animalien Osasun Plana onartzeko irizpena

Aldekoa Bozketa mota: Aho batez/Baiespenez

Ebazpena:

Kontuan izan da Mendiei  buruzko martxoaren 26ko 11/2007 Foru Arauko 33.  artikuluan 
xedatutakoa: “Mota guztietako mendi, baso eta baso baliabideen antolamendu iraunkorra titularrei 
dagokie,  (…)  elementu  horiek  beren  ingurumen,  babes,  gizarte  eta  ekonomi  eginkizunak  buru 
ditzaten.”

Zigoitiko  Udala  376 zenbakidun Onura  Publikok Mendiaren  titularra  da eta  herri-larreen 
aprobetxamendua egiten da.

Gorbeako herri-lurretan larrean dabiltzan ganaduen osasun maila eta maila  zooteknikoa 

hobetzeko  osasun-programak  ezartzeko  beharra  dagoela  hauteman  da,  herri-larreak  erabiltzen 
dituzten  ustiategietako  aziendari  eragiten  dioten  gaixotasun  jakin  batzuei  aurrea  hartu  eta 
kontrolatzeko.

Aurrekari horiek kontuan izanda, Osoko Bilkurak aho batez honako hau ERABAKI du:

LEHENENGOA. Gorbeako  herri-larreetarako  animalien  osasun-plana  onartzea  eta  plan 
horren testua erabaki honi eranstea.

BIGARRENA. Erabaki honen berri ematea 2026. urterako 376 zenbakidun onura publikoko 
mendiko herri-larreak aprobetxatzeko eskaria egin duten abeltzaintzako ustiategiei.

HIRUGARRENA. Erabaki  hau igortzea Arabako  Foru Aldundiko Mendien  Zerbitzura  eta 
LURSAIL NEKAZARITZA ZERBITZUAK KOOP.S enpresara.

LAUGARRENA. ALHAOn eta udalaren webgunean argitaratzea.

ERANSKINA

2026ko Gorbeiako komunaleko animalien osasun-plana onartzea

Udal Osoko Bilkurak, 2026ko maiatzaren 18an egindako bileran, Gorbeiako komunaleko 
animalien osasun-plana onartu zuen 2026. Urterako. Honakoa da testua:

1. SARRERA

Profilaxi-programak  ezarri  eta  gauzatzeak  komunalaren  osasun-maila  eta  zooteknikoa 
hobetzea ahalbidetzen du, eta, ondorioz, ustiategi erabiltzaileen abeltzaintza-ekoizpenak eta horien 
errentagarritasuna hobetzea, produktuen ekoizpen- eta osasun-maila hobetzen baita.

Hori honela lortu daiteke:

• Sektoreak berak gaixotasunak borrokatzen eta desagerrarazten duen inplikazioarekin 
eta konpromisoarekin.

• Prebentzio-ekintza  sanitarioak  ezarrita,  gaixotasunak  agertzeko  eta  zabaltzeko 
arriskuaren aurrean.

• Zerbitzu teknikoen euskarriarekin, diseinatzeko eta jarraipena egiteko.

• Horien  ezarpenean  eta  kudeaketan  inplikatuta  dauden  erakunde  eta  administrazio 
sanitarioen laguntzarekin.

Memoria  hau  idatzi  da  2026an  zehar  erakunde  horrek  egin  beharreko  jarduerak 
deskribatzeko,  abere-osasunerako  programak  kudeatzeko  ildoaren  barruan  2026ko  deialdirako 
abeltzaintza-laguntzak eskatzeko.

2. HELBURUAK

Behi-azienden  osasun-egoera  hobetzea,  zenbait  gaixotasun  prebenituz  eta  kontrolatuz, 
abere-ekoizpenak  eta,  beraz,  errentagarritasun  ekonomikoa  kuantitatiboki  eta  kualitatiboki 
optimizatzeko.

Ganadutegien  osasun-egoeraren  monitorizazioa  eta  haien  estatusaren  administrazio-
aitorpena IBRen kasuan (behien infekzio-errinotrakeitia).

3. APLIKAZIO-EREMUA

Gorbeiako  komunala  osasun-unitatetzat  hartzen  da;  beraz,  bertako  animalien  osasun-
planean ezartzen diren neurriak udal kudeatzaile guztiek hartu behar dituzte beren gain, eta mendi 
horren aprobetxamenduak partekatzen dituzten abeltzaintza-etxe guztietan ezarri behar dira.

4. OSASUN-PROGRAMA GAUZATZEA

BVDren  (behi-azienda  birikoa),  IBRren,  paratuberkulosiaren,  neosporen  eta  trikomonen 
aurka borrokatzeko programa.

5. eta 6. puntuetan deskribatzen den moduan egingo da.

Abeltzaintza-etxeen jarraipena.

Programa  sanitarioaren  ardura  duen  albaitari-taldeak  jarraipena  egingo  du,  bai  klinikari 
dagokionez,  bai  programaren  xede  diren  gaixotasunetatik  edozeinen  susmoa  eragiten  duten 
abortuei dagokienez.

5. PROGRAMAREN HELBURU DIREN GAIXOTASUNAK

5.1. PTBC-PARATUBERKULOSIA

Paratuberkulosiaren aurkako borrokaren helburu espezifikoak:

• Kutsatutako ustiategiak detektatzea.

• Animalia iraizleak detektatzea.

• Ez zabaldu gaixotasuna artaldean.

• Gaixotasunaren ondorioak minimizatzea kutsatutako ustiategietan.

• Infekzio-arriskua minimizatzea gaixotasunik ez duten ustiategietan.

• Gaixotasunaren esanahia zabaltzea.

• Ustiategietan maneiu-jarraibideak aplikatzea, arrisku-mailaren arabera.

• Gaixotasun horren aurrean osasun-estatusa monitorizatzea.

Kontuan hartu beharreko faktore epidemiologikoak

PTBC bakterio-gaixotasun bat da, fase isil edo subkliniko batekin hasten dena, pisua eta 
esne-ekoizpena pixkanaka galtzea dakarrena, aldizkako beherakoaren eta itxurazko pisu-galeraren 
fase kliniko batera igarotzeko, azkenik beherako kronikora iritsi, eta ondoren heriotzera iritsi arte.

Gaixotasunaren  kronikotasunak  esan  nahi  du  animalia  iraitzaileak  (gaixotasunaren  fase 
klinikoa, gorozkiengatik bakterioak iraizten dituena) animalia helduak izan ohi direla.

Animaliak kutsatzeko bide nagusia gorozkien eta ahoaren bidezkoa da,  ura,  esnea edo 
kutsatutako animalien eginkariekin kutsatutako edozein elikagai hartuta.

Animaliak batez ere bizitzako lehen 12 hilabeteetan kutsatzen dira, eta helduaroan garatzen 
dute gaixotasuna.

Gaixotasunaren sintoma klinikorik ez duten animalia eramaile asintomatikoak detektatzen 
dira.

Proba diagnostikoak.
• ELISA urteroko  serologia  (Enzyme-Linked  Immunosorbent  Assay):  paratuberkulosia 

(antigorputzak detektatzea) 24 hilabetetik gorako animaliei. Hainbat egoera gerta daitezke:

 Azken  bi  urteetako  paratuberkulosiaren  ELISA  eta  PCR  (polimerasaren  kate-
erreakzioa) bidezko analisi guztiak negatiboak izan badira, ganadutegi horiek ez dira hurrengo hiru 
urteetan aztertuko.

 Aurreko hiru urteetan aztertu gabe egon ondoren, abeltzaintzan egingo dira probak, eta 
horiek negatibo ematen badute, hurrengo hiru urteak ez dira aztertuko.

 Aurreko  egoeretara  iritsi  arte,  osasun-planetan  sartzen  diren  ustiategi  berriek  24 

hilabetetik gorako animalia guztiak aztertuko dituzte.

• ELISA  paratuberkulosiarekin  positibo  eman  duten  animalia  guztiei  eginkarietan  PCR 
egingo zaie, eta PCRari negatibo ematen diotenei, ahal bada, 6 hilabetera errepikatuko zaizkie.

• Beti hartuko dira laginak ELISA egiteko beherakoa iraunkorra denean edo pisua justifikatu 
gabe galtzen denean.

Neurriak eta ekintzak
• PCR animalia  positiboak  gehienez  30  eguneko  epean hiltzera  bideratuko  dira,  eta 

bitartean animaliaren isolamendua ziurtatuko da.
• Salbuespenezko kasuetan, ustiategian bertan gizendu ahal izango da, baldin eta bizi-

animalien isolamendua bermatzen bada. Kasu horretan ez litzateke kalte-ordainik jasoko.
• Ahal den neurrian, txahalak bereizita eduki behar dira, titia kenduta, urtebete bete arte, 

kutsatzeko arriskua murrizteko.
• Ohiko zaintza animalia iraitzaileen diagnostiko kliniko goiztiarra egiteko.
• Ama negatiboen animaliak bakarrik birjartzea.
• Instalazioak diseinatzea titia kendu zaien animaliek helduen eginkariekin kontakturik 

izan ez dezaten.
• Oheak kentzeko  eta  garbitzeko eta  arreta  handiz  desinfektatzeko  programa,  arreta 

berezia jarriz erditze-eremuan.
• Purinen  kudeaketa  egokia,  larratzeko  itxaronaldiak  gordez,  dagoen  arriskuaren 

arabera.
• Edateko tokiak behar bezala egokitzea, gaixotasunik ez kutsatzeko.

Biosegurtasuna animalien mugimenduetan

• Sartu  berri  diren  animalia  guztiak,  18  hilabetetik  gorakoak,  eta  ELISAren  emaitzak 
negatiboak dira gaixotasunaren aldean.

Ustialekuen sailkapena

Sailkapen hori  egindako laborategiko proben emaitzaren eta  proba horiei  buruz dagoen 
informazio epidemiologikoaren arabera egiten da:

0 maila

 Paratuberkulosiaren aurka borrokatzeko osasun-plana bete ez duten abeltzaintzak.

 Informazio epidemiologikorik gabeko abeltzaintza berriak.

1. maila

 Azken bi urteetan PCR positiboa duten animaliak atzeman dituzten abeltzaintzak. 

2. maila

 ELISAn positibo eman duten animalien ehuneko 15 baino seroprebalentzia txikiagoa 
duten abeltzaintzak eta azken bi urteetan PCR positiborik ez dutenak.

3. maila

 ELISAN urtebeteko laginketa negatiboa duten abeltzaintzak, eta azken bi urteetan PCR 
positiborik izan ez dutenak.

4. maila

 ELISAN bi  urteko laginketa negatiboa duten abeltzaintzak,  eta azken bi  urteetan PCR 
positiborik izan ez dutenak.

5.2. TRIKOMONAK.

Trikomonen aurkako borrokaren helburu espezifikoak.

• Gaixotasunak erasandako abeltzaintzak detektatzea.

• Zezen positiboak detektatzea.

• Infekzio aktiboa duten ustiategietan gaixotasunaren ondorio negatiboak murriztea.

• Gaixotasuna inguruko artalde eta abeltzaintzan zabaltzea saihestea.

• Gaixotasunaren ezagutza zabaltzea.

• Artaldeen osasun-estatusa monitorizatzea.

• Biosegurtasun-neurriak ezartzea etorkizunean trikomoniarik gabeko ustiategiak lortzeko.

Kontuan hartu beharreko faktore epidemiologikoak.
• Behien  trikomonosia  behien  sexu-transmisiozko  gaixotasun  bat  da,  ugalketa-akats 

goiztiarra  eragiten  duena  (abortua),  eta  ohikoa  da  ustiapen-sistema  estentsiboetan,  ernaltze 
naturala erabiltzen baita.

• Behi-trikomonosiaren agente etiologikoa Tritrichomonas foetus da, protozoo parasito 
bat, eta aparatu genitalean kokatzen da. Zezenaren parasitoa barrunbe prepuzialean kokatzen da 
nagusiki,  eta  penear  mukosan  eta  atzeko  mukosaren  alboko  eremuetan  kontzentratzen  da 
gehienbat. Parasitoa zakilaren estratifikatutako epitelio ezkatatsuaren gainazalean dago berariaz, 
eta prepuzio proximala, berriz, fornixaren eremuan. Ostalariaren (zezena) adinarekin, epitelio horrek 
tolestura ugari izaten ditu, eta kriptak gehiago garatzen dira; izan ere, parasitoa behar bezala gara 
daiteke, mikrogiro egokia sortzen baita.

Emean,  bizkarroia  batez  ere  zerbixaren  tolesturetan  kontzentratzen  da,  baina  infekzioa 
automugatzailea da,  eta aldi  berean desagertu egiten da emakumeen ugaltze-traktuaren eremu 
guztietako parasitoa, gutxienez 90-95 eguneko aldiaren ondoren.

• Kutsatutako animaliak zuzenean kutsatzen ditu animalia osasuntsuak, kopularen bidez. 
Animaliak maneiatzearekin lotutako ohitura jakin batzuek infekzioaren transmisioa errazten dute eta 
kontrolatzea  zailtzen  dute,  hala  nola  partekatutako  hazitarako  aziendak erabiltzea,  herri-larreak 
erabiltzea eta erosi berri diren animaliek proba diagnostikorik ez egitea.

• Diagnostikoari dagokionez, garrantzitsua da aipatzea abeltzaintza estentsiboko zonetan 
eta muntaketa naturala erabiltzen den zonetan, trikomonosi genitalaren diagnostikoa batera egin 
behar dela.

• Prebentzio-  eta  kontrol-programak  infektatutako  hazitarako  animaliak  zehaztasunez 
identifikatzeko eta ezabatzeko gaitasunean oinarritzen dira; beraz, funtsezkoa da laginak hartzeko 
eta laborategian agentea detektatzeko prozedura normalizatuak eta balidatuak jarraitzea.

Laginak karrakatze prepuzialaren bidez hartzen dira.

Proba diagnostikoak.

Urtean zehar, gutxienez 2 proba egingo dira, 14 egunez bereizita, 21 egun lehenago sexu-
geldialdia  eginez,  herri-ustiategira  emeak  igotzen  diren  ustiategi  guztietako  hazitarako  ustiategi 
guztietan.

Neurriak eta ekintzak.

• 2024an  eta  2025aren  hasieran  trikomonen  aurkako  zezen  positiboak  agertu  direnez, 
bigarren urtez jarraian debekatuta dago zezenak Gorbeiako komunalera igotzea.

C
ód

. V
al

id
ac

ió
n:

 5
R

AY
32

C
C

3Y
EG

JK
XL

YY
D

C
L9

5S
P 

Ve
rif

ic
ac

ió
n:

 h
ttp

s:
//z

ig
oi

tia
.e

go
itz

ae
le

kt
ro

ni
ko

a.
eu

s/
 

D
oc

um
en

to
 fi

rm
ad

o 
el

ec
tró

ni
ca

m
en

te
 d

es
de

 la
 p

la
ta

fo
rm

a 
es

Pu
bl

ic
o 

G
es

tio
na

 | 
Pá

gi
na

 8
 d

e 
24

 



• Abeltzaintza-etxeek ustiategian dituzten zezenak deklaratu beharko dituzte, eta 2026an 
trikomonia-probak egin beharko dizkiete, 2025ean egin zen bezala.

• Positiborik  agertuko  ez  balitz,  protokolo  honekin  jarraituko  genuke  talde  teknikoak 
berrikustea erabaki arte.

• Zezen positiboak hiltzeko edo gizendegira saltzeko erabiliko dira; hala ere, ustiategian 
egon ahal izango dira denbora batez, infektatuta egoteko arriskua duten eta hutsik dauden behi  
propioekin. Epe hori ezin izango da hiru hilabetetik gorakoa izan, talde teknikoarekin aldez aurretik 
adostutako salbuespenezko egoeretan izan ezik.

• Trikomona bidezko zezen positiboa duten ustiategietan.

- Behi erdituak trikomonarik gabeko zezen batez estaliko dira.

- Kutsatuta eta hutsik egoteko arriskua duten behiak ustiategiko zezen zikinarekin 
intseminatuko edo estaliko dira.

- Horrela ernaltzen ez diren behiak hiltzera bideratuko dira.

Biosegurtasuna animalien mugimenduetan
• Hazitakoak erostea:

- Ugaltzaileen zentro batekoa.

- Trikomonarik gabeko ustiategietakoak (1).

- Koarentena egin ondoren, azterketa bat, helburuko ustiategian emaitza negatiboa izango 
duena.

- 10 hilabetetik beherako txahalak.
• Emeak erostea trikomonarik ez duten ustiategietan1

• Trikomonarik gabeko ustiategietako eme hutsak erosten badira (jatorrian edo helmugan 
albaitari-diagnostikorik ez dutenak), ustiategian dauden zezen guztiak aztertu beharko dira, ustiategi 
horretako animaliarik herri-mendira igo aurretik.

• Aurten  ezin  dira  zezenak igo  Gorbeiako  komunalera,  eta  urte  osoan zehar  egin  ahal 
izango zaizkie probak animaliei.

5.3. BVD-BEHIEN BEHERAKO BIRIKOA 

BVDaren aurkako borrokaren helburu espezifikoak.

• Gaixotasunak erasandako abeltzaintzak detektatzea.
• Etengabe infektatuta dauden animaliak detektatzea (Ag (antigenoen testa) BVDren bi 

proba diagnostikotan positibo eman duten animaliak, gutxienez 21 eguneko tartearekin.
• Infekzio aktiboa duten ustiategietan gaixotasunaren ondorio negatiboak murriztea.
• Gaixotasuna inguruko artalde eta abeltzaintzetan zabaltzea saihestea.
• Gaixotasunaren ezagutza zabaltzea.
• Artaldeen osasun-estatusa monitorizatzea.

Kontuan hartu beharreko faktore epidemiologikoak.

Behien  beherako  birikoa  behi-aziendaren  infekzio  bat  da,  hainbat  forma  kliniko  dituen 

1 Trikomonarik gabeko ustiategitzat hartzen dugu ugalketarako hazitarako ez duena eta erabiltzen ez 
duena, edo, edukiz gero,  bi  urtez jarraian trikomona-probak emaitza negatiboekin egin dizkietenak eta haien 
mugimenduetan lehen aipatutako biosegurtasun-neurriak bete dituztenak. C

pestibirus batek sortua: kasu subklinikoak, abortuak eragin ditzaketen kasu akutuak, antzutasuna, 
immunosupresioa eta, modu ikusgarriagoan, hilgarria den mukosen gaixotasuna.

DVB birusak behi haurdun baten plazenta-hesia ere zeharka dezake eta fetua infektatu, 
enbrioi-heriotzak, berezko abortuak eta jaiotza-inguruko heriotza-tasa eraginez. Oso garrantzitsua 
da  etengabe  infektatuta  dauden  animaliak  (PI)  jaiotzeko  duten  gaitasuna.  Animalia  horietan,  
askotan, gaixotasuna ez da atzematen, eta infekzio-iturri handia dira artaldearentzat.

Txerto biziarekin txertatu gabeko abeltzaintzetako proba diagnostikoak.
• Anti-P80ko  AC  (antigorputzak)  detektatzea  serumean.  9  eta  24  hilabete  bitarteko 

animalien urteko laginketa, (I) taularen arabera. Adin-tarte horretan behar adina animalia ez balego, 
24 hilabetetik gorako gazteenak harrapatuko lirateke.

• Abeltzaintzako hazitarako abereak beti begiratuko dira.
• Ustiategiaren  ardura  duen  albaitariak  zirkulazio  birikoaren  susmoa  badu,  hau  da, 

urteko lagineko animalien artean ehuneko 25etik gorako positibotasunarekin, honela jokatuko da:

 Aurreko  urteetako  informazioak  birus-zirkulazioa  agerraldi  berri  baten  ondorio  dela 
adierazten  duen  abeltzaintza-etxeetan,  BVD  antigenoen  detekzioa  ustiategian  berriki  sartutako 
animalietara  mugatuko  da,  bai  eta  antigorputz  positiboak  ez  diren  azken  laginketatik  jaiotako 
animalietara ere.

 Osasun-planetan sartu berri diren abeltzaintza-etxeetan, aurreko urteetan probarik egin 
ez bada edo zirkulazio birikoa izan badute, hiru urtetik beherako animaliak aztertuko dira,  MBB 
antigeno posibleak detektatzeko (antigorputz positiboak izan ezik).

Txerto biziarekin txertatzen duten abeltzaintzetako proba diagnostikoak.

• 3 hilabetetik gorako animalien serumetako poolaren urteko laginketa, BVD birusaren 
PCR bidez detektatzeko. Hiru hilabete baino gutxiagoko animaliei belarri-koskak egingo zaizkie.

• Ustiategian jaiotako eta txertatu gabeko 24 hilabetetik beherako animalien ehuneko 
baten serumean AC anti- P80 detektatzea.

• Aurreko urteetan aztertutako abeltzaintza-etxeetan, honako hauek aztertuko ditugu:

 AC p-80 24 urtetik beherako txertorik gabeko animaliak.

 12  hilabetetik  beherako  animaliei  PCR  proba  egitea,  pool  bidez  edo  banaka,  3 
hilabetetik beherakoak belarri-laginean izango liratekeela.

Neurriak eta ekintzak
• PI  animalien  presentziaren  susmoaren  aurrean,  AK  negatibo  diren  hiru  urtetik 

beherako animaliei ELISA bidez BVD AG (antigenoak) proba egingo zaie.
• ELISA bidezko AG positiboak PCR bidez aztertuko dira; PCRan positibo emango balu, 

21 egun igaro ondoren aztertuko litzateke, positibotasuna berresteko eta PI gisa diagnostikatzeko.
• AC anti-p-80an  seropositiboak  diren  animaliak  ez  dira  laginketa  errepikatuen  xede 

izango, eta laginketa berriak animalia seronegatiboetara mugatuko dira.
• Hiru  hilabetetik  beherako  animalietan  BVDko  AG  detektatzeko  proba  kartilago 

aurikularrez egingo da.
• AG  BVDn  positibo  emandako  animalia  bat  ezin  izango  da  beste  ustiategi  batera 

eraman (hiltegira izan ezik), ez herri-larreetara, ez eta infektatu gabeko beste ustiategi baterako 
bide komunetatik ibili ere, emaitza negatiboa duen antigenoaren bigarren proba egin arte, gutxienez 

lehenengotik 21 eguneko tartearekin.
• Laborategiak PI animalien identifikazioaren berri emango dio albaitari baimenduari, eta 

hori arduratuko da ustiategiaren titularrari jakinarazteaz, laborategiko emaitzak jasotzen dituenetik 
gehienez ere 3 eguneko epean. Helburu bakarra hiltegira zuzenean eramatea izango da, gehienez 
ere 30 eguneko epean.

• Baieztatutako PIak ondorengorik badu, sakrifiziorako erabiliko da, PI batek beste PI bat 
sortzen baitu.

• Ustiategiko albaitariak beharrezkotzat jotzen dituen abeltzaintza-etxeak txertatuko dira.
• Birus-zirkulazioa duten abeltzaintza-etxe guztietan belarri-kartilagoaren laginak hartuko 

dira.

Biosegurtasuna animalien mugimenduetan
• Abeltzaintzan BVD negatiboko edo PCR negatiboko AG animaliak bakarrik sartzea.
• Urtebetetik gorako emeak BVDko AKren analisiarekin etorriko dira (loteko emeren bat 

AC positiboa bada, AG BVDtik aztertuko dira lote horretako emeetatik jaiotako kume guztiak).
• Ferietatik edo animalia-kontzentrazioetatik itzultzean, 12 ordutik gorako egonaldiak edo 

egonaldi  estaliak  badira,  osasun-estatusik  gabekoak,  BVDko  AGren  analisiak  egingo  dira  42 
egunera,  eta  urtebetetik  gorako  AG eta  AC emeei  ere  egingo  zaizkie  (loteko  emeren  bat  AC 
positiboa bada, AG BVDtik aztertuko dira lote horretako emeetatik jaiotako kume guztiak).

5.4. IBR-BEHIEN ERRINOTRAKEITIS INFEKZIOSOA

IBRaren aurkako borrokaren helburu espezifikoak
• Ganadutegietan gerta daitekeen zirkulazio birikoa detektatzea.
• Infekzio aktiboa duten abeltzaintzetan gaixotasunaren ondorio negatiboak murriztea.
• Gaixotasuna inguruko artalde eta abeltzaintzetan zabaltzea saihestea.
• Gaixotasunaren ezagutza zabaltzea
• Artaldeen eta mendiaren osasun-estatusa monitorizatzea.

Kontuan hartu beharreko faktore epidemiologikoak

Behien  errinotrakeitis  infekziosoa  (IBR)  behi-aziendaren  arnas  gaixotasun  akutu  eta 
kutsakorra da, 1 motako herpesbirusak (BHV-1) sortua. Batez ere arnas aparatuari  eta ugaltze-
aparatuari eragiten die, eta animaliengan arnasketa- eta ugalketa-zeinuak eragiten ditu, batzuetan 
atzemanezinak (subklinikoak), eta galera ekonomikoak eragin ditzake antzutasun-arazoengatik eta 
merkataritzaren mugengatik.

Proba diagnostikoak

 Antigorputz totalen edo anti-gBren probak IBRren txertorik ez duten abeltzaintza-etxeetan.

 Anti-gE antigorputzen probak IBR markatuta duten ganadutegietan.

 AK detektatzeko,  ustiategian  jaiotako  9 hilabetetik  gorako  eta  36 hilabetetik  beherako 
animalien urteko laginketa egingo da, taula honen arabera.

• Laginketan  animalia  guztiak  negatibo  dituzten  abeltzaintza-etxeetan,  abeltzaintzako 
gainerako animaliak aztertuko dira.

• Markatu  gabeko  txertoak  erabili  dituzten  abeltzaintzetan,  txertoa  hartu  ez  duten  9 
hilabetetik gorako animaliak bakarrik aztertuko dira.

Neurriak eta ekintzak

• Egindako  analisien  emaitzetan  oinarrituta,  eta  Nekazaritza,  Arrantza  eta  Elikadura 
Ministerioak  IBRaren  aurkako  borrokari  buruz  argitaratutako  Errege  Dekretuan  ezarritakoaren 
arabera,  IBR markatuaren  txertaketa  nahitaezkoa  da  ustiategi  guztietarako,  IBR 4  direnak  edo 
izateko prozesuan daudenak izan ezik.

• Txertoak ustiategiko albaitariak, programaren arduradunak edo hark gainbegiratuta eta 
informatizatuta aplikatuko dira, modu masiboan.

Biosegurtasuna animalien mugimenduetan

• Kalifikazio-maila  bera  edo  handiagoa  duten  abeltzaintzako  animaliak  edo  gE 
negatiboak edo gB negatiboak sartzea, ustiategian sartu baino 15 egun natural lehenago egindako 
probekin.

• Ezin  bada,  probak  egingo  dira  sartu  eta  42  egunera,  eta  aldi  horretan  animaliak 
isolatuko dira.

• IBR 4 ustiategiek helmugako probak 42 egunera errepikatu behar dituzte.

• Tratulari batetik datozen animaliek probak egin behar dituzte ustiategian sartu eta 42 
egunera.

• 42 egunen buruan, 12 ordutik gorako abeltzaintza-lehiaketetatik edo IBR 4 ez diren 
estalietatik sartzeko probak egitea.

Abeltzaintzen sailkapena

Sailkapena ondorengoa izango da:

A) IBRren aurrean kalifikatu gabeko ustiapena edo < < IBR 0>>: IBRren aurkako borrokari 
buruzko Errege Dekretuaren programa aplikatzen ez dutenak, eta aplikatzen badute, betetzen ez 
dutenak eta kategoria hauetako batean sartzen ez direnak.

B)  IBR  edo  «IBR  1»  kontrolatzeko  programan  dagoen  ustiategia:  Errege  Dekretuaren 
programa IBRren aurrean aplikatzen duten eta 9-36 hilabeteko adin-taldean gE+ animaliak dituzten 
ustiategiak.

C)  IBR 1-  edo «IBR 1-» kontrolatzeko programan dagoen ustiategia:  ustiategian ez da 

TAULA (I)

Abelburu-kopurua Lagin kopurua

-15 Denak

16-20 16

21-40 21

41-100 25

101-250 27

+ de 251 28

animalien ehuneko 100eko laginketarik egin, baina 9-36 hilabeteko adin-taldeko guztiek (azken 12 
hilabeteetan laginak hartu dira, eta emaitza negatiboa izan dute antigorputz antie-E kasuetan).

D)  IBR  2  edo  «IBR  2»  kontrolatzeko  programan  dagoen  ustiategia:  abereen  ehuneko 
100eko laginketa egin  ez den ustiategia,  baina azken 24 hilabeteetan laginak hartu  diren 9-36 
hilabeteko adin-taldeko guztiek emaitza negatiboa izan dute anti-gE antigorputzen aurrean.

E)  «IBR  3»  edo  txertaketa  duen  IBRaren  ustiapen  iraunkorra.  Ustiategi  horietan,  9 
hilabetetik gorako animalia guztiak aztertuko dira 12 hilabetetik gorakoa ez den aldi batean, eta 
emaitzak negatiboa izan beharko du aztertutako laginen ehuneko 100ean antigorputzen aurrean.

B), C), D) eta E) letretan kalifikatutakoak nahitaez txertatuko dira txerto markatuarekin; E) 
letrak bakarrik txertatuko dira, eta F) letrara pasatzea erabakitzen dutenean utziko diote txertatzeari.

F) Txertorik gabeko IBR ustiategi iraunkorra edo «IBR 4». Behi-azienda guztiak gE- edo gB- 
diren ustiategiak, 12 hilabetetik beherako aldian egindako probetan, eta azken bi urteetan txertorik 
jaso ez dutenak.

Sailkapena mantententzea

• IBR 1: 9 eta 36 hilabete bitarteko animalien urteko laginketa, taularen arabera (I).

• IBR 1-, 2,3: 9 eta 36 hilabete bitarteko animalien urteko laginketa, taularen (I) arabera, 
emaitza negatiboarekin.

• IBR 4:

-  Kategoria  honetan  urtebete  edo  bi  urte  dituzten  abeltzaintzak,  24  hilabetetik  gorako 
animalia guztien urteko serum- edo esne-lagina, emaitza negatiboarekin.

-  Kategoria  honetan  ondoz  ondoko  hiru  urte  edo  gehiagoko  abeltzaintzak,  txertatutako 
animaliarik gabe, urteko lagina taularen arabera (I).

5.5. NEOSPOROSIA

Diagnostikoa

Neosporosiaren  diagnostikoa  bere  klinikak  eta  datu  epidemiologikoek  hori  justifikatzen 
duten ustiategietan egingo da.

Neosporen Elisa egingo zaie 9 hilabetetik gorako eme guztiei.

Nolanahi ere, abeltzaintzan sartzen diren emeek neosporen aurkakoak izan beharko dute.

Neosporen  probak  ez  dira  errepikatuko  ondoz  ondoko  urteetan,  ustiategiko  albaitariak 
erabaki ezean.

Neosporen aurka borrokatzeko programari atxikitzen zaizkion abeltzaintza-etxeek ondoren 
zehaztutako neurriak eta ekintzak aplikatu beharko dituzte.

Neurriak eta ekintzak

Seropositiboak detektatu ondoren:

• Animalia  seropositiboen  erditzeak  zaindu  eta  kontrolatzea,  plazentak  ezabatzeko 
higiene-gomendioekin.

• Abeltzaintzako txakurrak kontrolatzea.

• Seropositiboen alabak ez uztea ugaltzaileentzat.

• Seropositiboak pixkanaka ezabatzea.

• Animalien sarreran: eme guztiek seronegatiboak izan behar dute.

6. BIOSEGURTASUNA ANIMALIEN MUGIMENDUETAN

• Abeltzaintzak  behartuta  daude  beren  ustiategietan  sartzeko  mugimenduak 
jakinaraztera.

• Abereak  herri-larreetara  edo  beste  batzuekin  batera  bazkatzera  eramaten  dituzten 
abeltzainek jatorri- eta osasun-gida atera beharko dute.

• Gaixotasun bakoitzean, egin beharreko probak eta erosketa-mugimenduetan kontuan 
hartu beharreko emaitzak zehazten dira.

• Komunal edo larreetatik osasun-planik gabe itzultzen diren animaliek edo kalifikazio 
baxuagoa  dutenek  ustiategira  itzultzeko  sarrera-probak  egin  beharko  dituzte  BVD,  IBR  eta 
paratuberkulosiaren aurrean, eta, hazitarako animaliak badaude, trikomonak.

• Azoka estalietatik  edo egun bat  baino gehiago irauten dutenetatik  osasun-estatusik 
gabe itzultzen diren animaliei berrogeialdia eta analisia egingo zaie IBR eta BVDren aurrean.

• Hazkuntza-zentro  batetik  itzultzen diren animaliak zentroaren  programa eta  estatus 
sanitarioaren araberakoak izango dira, eta ustiategiko albaitariak zehaztuko ditu kasu bakoitzean.

• Ustiategira sartzeko, garbitzeko eta desinfektatzeko kontrola egingo zaie honakoei:

 Ibilgailuen gurpilak.

 Oinetakoak (galtzak erabili, posible bada).

 Beste abeltzaintzaren batetik pasa den edozein animalia. 

• Abeltzainei Bestnoitietan negatiboak diren animaliak erostea komeni dela jakinaraziko 
zaie.

7. KONPROMISOAK

Komunalaren kudeatzailea

• Osasun-plana eta talde teknikoaren gaixotasun bakoitzerako zehaztutako neurriak eta 
gomendioak onartzeko konpromisoa.

• Bazkideei osasun-planaren baldintzak jakinaraztea eta ezartzea erraztea.

• Ez-betetzeren bat gertatuz gero, neurriak zehaztea.

• Talde teknikoarekin lankidetzan aritzea.

• Talde  teknikoak,  materialak  eta  egindako  analitikek egindako  zerbitzuen  ordainketa 
onartzea.

Abeltzaintzako arduraduna

• Ustiategiaren osasun-egoerari buruzko informazioa emateko konpromisoa.

• Animalien sarrera- eta itzulera-mugimenduak jakinaraztea.

• Tratamenduen erregistro-liburuaren kudeaketari buruzko lege-araudia betetzea.

• Lehen deskribatutako biosegurtasuneko oinarrizko arauak eta animaliak sartzeko arau 
espezifikoak betetzea.

• Gaixotasun bakoitzerako osasun-planean zehaztutako neurriak eta gauzatzeko epea 
aplikatzea.

• Ustiategiko albaitari bat izendatzea.

Ustiategiko albaitaria eta talde tekniko arduraduna

• Osasun-plana egitea eta haren jarraipena egitea.

• Emaitzen analisia eta tratamendua.

• Abeltzaintzari emaitzen berri ematea.

• Programak ezarritako osasun-jarduerak koordinatzea, gauzatzea eta gainbegiratzea.

• Sarreren dokumentazioa hilero kontrolatzea.

• Informazio-dokumentazioa lantzea.

• Txertoen  eta  zoosanitarioen,  bioziden  eta  beharrezko  materialaren  erosketak 
kudeatzea.

• Jardueren memoria eta gastuen justifikazioa.

8. ANALITIKAK

• Trikomonosia: esperma prepuzialaren kultiboa eta PCR bidezko baieztapena.

• IBR:  serumeko  antigorputzak:  ELISA  gB,  ELISA  gE  (txerto  markatzailearekin 
immunizatutako animaliak).

• BVD:  ELISA anti  p80 antigorputzak serumean,  ELISA antigenikoa (ERNS) odolean 
EDTArekin (azido etilendiaminotetraazetikoa), odol osoa edo belarri koska eta PCR.

• Neosporosia: serumeko zeharkako ELISA.

• Paratuberkulosia:  ELISA  antigorputzak  serumean  (baheketa-baieztapena);  PCR 
gorozkietan.

9. EXEKUZIO-EPEA

Programa honen barruan 2026an zehar egin beharreko ekintzak jasotzen dira.

10. INFORMAZIOA ETA ZABALKUNDEA

• Abeltzainekin  informazio-bilerak  egitea,  osasun-planaren  xede  diren  gaixotasunen 
ezagutza eta ondorioak zabaltzeko, bai eta gaixotasun horiek prebenitzeko har daitezkeen neurriak 
ere.

• Abeltzaintzako gaixotasunei eta haien erabilerari buruzko informazio-dokumentazioa.

11. ADIERAZLEAK

Osasun-jarduerarekin lotutako adierazleak

• Programari lotuta dauden abeltzaintza kopurua.

• Programari lotutako erroldak, adin-tarteen arabera

• Gaixotasun bakoitzeko aztertutako animalien kopurua.

• Animalia positiboen kopurua gaixotasun bakoitzeko.

• Animalien ehunekoa gaixotasun bakoitzeko.

• Gaixotasun bakoitzak eragindako abeltzaintza kopurua.

• Gaixotasun bakoitzarekin kaltetutako abeltzaintzen ehunekoa, guztizkoarekiko.

• Abeltzaintza-kopurua IBR 0

• Abeltzaintza-kopurua IBR 1

• Abeltzaintza-kopurua IBR 1-

• Abeltzaintza-kopurua IBR 2

• Abeltzaintza-kopurua IBR 3

• Abeltzaintza-kopurua IBR 4.

• Sarrera-giden kopurua

• Sartu berri diren animalien kopurua

• BVD birus bidezko zirkulazioa duten abeltzaintza kopurua

• Eguneroko bizitzako oinarrizko txertoak jartzen dituzten abeltzaintza kopurua

Jarduera teknikoarekin lotutako adierazleak

 Abeltzaintzei bidalitako informazio-gutun kopurua.

 Bilera tekniko kopurua.

 Komunalen eta abeltzaintzen kudeatzaileekin egindako bilera kopurua.

301/2026  Espedientea.  Maiatzaren  17rako  (LGTBIfobiaren  aurkako  nazioarteko  eguna) 
adierazpen instituzionala onartzeko irizpena.

Aldekoa Bozketa mota: Aho batez/Baiespenez

        Ebazpena:

Erakunde adierazpena, maiatzaren 17an, LGTBIfobiaren aurkako Nazioarteko Egunean

1990eko  maiatzaren  17an,  Osasunaren  Mundu  Erakundea-k  (OME)  homosexualitatea 
buruko gaixotasunen zerrendatik ezabatu zuen. Mugarri garrantzitsua izan zen, izan ere, LGTBI 
pertsonen eskubideen aitortzan urrats erabakigarria ekarri zuen. 2005etik, egun hau LGTBIfobiaren 
aurkako borrokarako eguna bihurtu da. Urte hauetan, hainbat aurrerapen egin dira lege- eta gizarte-
esparruetan, eta horren ondorioz, babes handiagoa eta aitortza handiagoa eman zaio sexu- eta 
genero-aniztasunak dakarren aberastasunari.

Ikuspegik  argitaratutako  azken  inkestan  ("Diskriminazioaren  inguruko  pertzepzioak  eta 
jarrerak Euskadin (EPADE) 2025") islatzen da euskal herritarrek aniztasunaren aldeko jarrera dutela 
gehienbat. Zehazki, EAEko pertsonen % 77,8k dio nahiago duela askotariko gizarte batean bizi.  
Hala ere, aurrerapen horiek oraindik ere kezkagarriak diren errealitateekin talka egiten dute. Azken 
datuek erakusten dute diskriminazioak bere horretan dirauela. Zehazki, Euskadin, biztanleen %15 

inguruk adierazi  du azken urtean diskriminazioren bat  pairatu  duela.  Egoera horien %76 baino 
gehiago ez dira salatzen, eta horrek zuzenean eragiten die LGTBI pertsonei.

Zenbait  kolektibok,  hala  nola  trans  pertsonek,  lesbianek,  adinekoek,  arrazistek  edo 
desgaituek, zailtasun handiagoak dituzte oraindik askatasunez eta berdintasunez bizitzeko. Kasu 
askotan,  gainera,  egoera  horiek  areagotu  egiten  dira  diskriminazio-faktore  desberdinen 
konbinazioaren  ondorioz.  Errealitate  horien  aurrean,  erantzun  espezifikoak  eta  egokituak  eman 
behar dira. Azken urteotan gorroto-diskurtsoek eta espazio publikoetan gertatzen ari diren erasoek 
gora egin dute, eta horrek agerian uzten du, urratsak ematen ari diren arren, benetako berdintasuna 
oraindik ez dela lortu.

LGTBI  pertsonen  eskubideak  defendatzea  giza  eskubideak  defendatzea  da.  Aniztasuna 
bermatzea, diskriminazioari aurre egitea eta ingurune seguru eta errespetuzkoak eraikitzea da. Izan 
ere,  gizarte  bidezkoago,  anitzago,  inklusiboago  eta  berdinzaleago  bat  eraiki  ahal  izateko, 
ezinbestekoa da pertsona oro askatasunez, ikusgarritasunez eta eskubide guztiekin bizitzea.

Zigoitiako Udalak, beste behin berretsi du pertsona guztien eskubideen defentsarekiko duen 
konpromiso irmoa, salbuespenik gabe.

249/2026 Espedientea. Trantsizio energetikoari eta klima-aldaketari aurre egiteko eskualdeko 
hausnarketa-prozesuen  adierazpen  instituzionalari  buruzko  irizpena  eta  gobernu-taldeak 
aurkeztutako zuzenketa.

Ez dago adostasunik Zergatia: Ez dago quorumik

Alkate  jaunak  bozketa  egin  du  eguneko  gai  zerrendan  sartzea  onartzeko  trantsizio 
energetikoari  eta  klima-aldaketari  aurre  egiteko  eskualdeko  deliberazio-prozesuei  buruzko 
adierazpen  instituzionala  eta  gobernu-taldeak  aurkeztutako  zuzenketa,  Toki-erakundeen 
antolamenduaren,  funtzionamenduaren eta  araubide juridikoaren Erregelamendua onesten duen 
azaroaren  28ko  2568/1986  Errege  Dekretuaren  82.3  eta  97.2  artikuluek  xedatutakoarekin  bat 
etorriz, eta aho batez onetsi da.

Ebazpena:

Alkate  jaunak  azaldu  du  trantsizio  energetikoari  eta  klima-aldaketari  aurre  egiteko 
eskualdeko deliberazio-prozesuei buruzko adierazpen instituzionala dela eta, EH Bilduk mozio bat 
aurkeztu zuela eta EAJko gobernu-taldeak ordezkatzeko zuzenketa bat aurkeztu zuela.

Adierazi  du,  halaber,  joandako  Informazio  Batzordean  adostu  zela  testuetako  bat  ere 
bozketara ez aurkeztea, Arabako Batzar Nagusietan adierazpen instituzional bat adosten saiatzen 
ari baitziren talde politiko guztien artean.

Adierazi du, maiatzaren 18k osoko bilkura honen datan jakin denez, foru egoitzan ez dela 
adostasunik egon eta ondorioz, bozkatu egin behar dira EH Bildu eta EAJ udal-taldeek aurkeztutako 
proposamenak.

Hasteko, EH Bilduk aurkeztutako proposamena bozkatu da, zeinak hau dioen hitzez hitz:

Bizi dugun klima larrialdi egoerak premiazkoa den benetako trantsizio ekosozial bat aurrera 
eramatea  eskatzen  du  eta  zentzu  horretan  ezinbestekoa  zaigu,  besteak  beste,  gure  sistema 
energetikoa  eraldatzen  hastea.  Erregai  fosiletan  oinarritzen  den  gaur  egungo  ekoizpen  eta 
kontsumo ereduaren ondorioz, etorkizun hurbilean, gure oinordekoei planeta bizigarri  bat uzteko 
denbora amaitzen ari zaigu.

Proiektu eoliko eta fotovoltaikoek gure lurraldean eragiten dituzten inpaktuek herritarrongan 
sortarazten  duten  kontrakotasuna  kontuan  hartuta,  argi  geratu  da  energia  berriztagarrietan 
oinarrituko  den  sistema  energetikoaren  eraldaketa  ezin  dela  modu  inposatu  batean  egin  eta 
ezinbestekoa dela  ibilbide hau ah alik  eta  modu partekatu,  ordenatu,  justu  eta  arduratsuenean 

egitea.

Norabide horretan,  oso babes politiko zabala izan duten hainbat lege onartu dira 2019. 
urtetik gaur egunera arte Eusko Legebiltzarrean. Jasangarritasun energetikoaren 4/2019 Legean, 
adibidez, Eusko Jaurlaritzak energia berriztagarrien hedapena ordenatzeko Lurralde Plan Sektorial 
bat bi urteko epean onartu behar zuela agintzen du baina epe hori bukatu zenetik 5 urte igaro dira  
eta oraindik ez da plan hau onartu.

Eusko Jaurlaritzak bere eginbeharrei uko egin izanak ezinegon soziala sortu du, Gipuzkoan, 
Bizkaian  baina  batez  ere  Araba  bezalako  herrialde  batean  zeinetan  proiektu  ezberdinen 
izapidetzeak bata bestearen atzetik pilatu diren inolako antolamendu irizpiderik gabe.

Babes politiko  zabalarekin  onartu  zen beste  lege bat  Trantsizio  Energetikoari  eta  Klima 
Aldaketari buruzko 1/2024 Legea izan zen. Lege honek gobernantza-mekanismo berriak jasotzen 
ditu  erronka  ekosozialari  aurre  egiteko.  Besteak  beste,  klimaren  aldeko  itun  sozial  bat  sortzea 
jasotzen  du,  eta,  12.  artikuluan,  horretarako  Eusko  Jaurlaritzak  autonomiako  zein  eskualdeko 
eztabaida-prozesuak bultzatu behar dituela dio, sei hilabeteko epean diseinatuko direnak.

Jaurlaritzak  abenduan  martxan  jarri  duen  “Trantsizio  Energetikoari  eta  Klima  Aldaketari 
buruzko Itun Soziala” helburu hauetatik oso urrun geratzen ari den azaleko prozesu bat besterik ez 
da eta ez da egoerak beharko lukeen mailara iristen inondik inora ere.

Aurrean  dugun  erronkaren  tamaina  kontuan  hartuta  anbizio  handiagoarekin  jokatzea 
ezinbestekoa da,  baldin eta “Trantsizio Energetikoari  eta Klima Aldaketari  buruzko Itun Soziala” 
berme nahikorekin diseinatu eta garatu nahi badugu.

Gauzak horrela, Zigoitiko EH Bilduko Udal Taldeak hurrengo mozioa aurkezten du Osoko 
Bilkuran eztabaidatu eta onartu dadin:

1.  Zigoitiko  Udalak  bizi  dugun  klima  larrialdi  egoerari  aurre  egiteko  premiazkoa  den 
benetako trantsizio ekosozial ordenatu, justu eta arduratsu baten alde bere esku dagoen guztia 
egiteko konpromisoa berresten du.

2. Zigoitiko Udalak Eusko Jaurlaritzari eskatzen dio bere gain har dezala proiektu eoliko eta 
fotovoltaikoen hedapenean ordena jartzeko duen ardura.

3.  Zigoitiko  Udalak  Eusko  Jaurlaritzari  eskatzen  dio  klimaren  aldeko  itun  soziala 
gauzatzeko,  EAEko  lurralde  osoan  eskualdeko  eztabaida-prozesuak  aktiba  ditzala.  Eztabaida-
prozesu  horiek  baliabide  tekniko,  ekonomiko  eta  pertsonal  nahikoak  izan  beharko  dituzte,  eta 
benetan eraginkorrak izateko behar beste saio antolatuko ditu.

4.  Zigoitiko  Udalak  Arabako  Foru  Aldundiari  eskatzen  dio  sustatu  ditzala,  Eusko 
Jaurlaritzarekin  batera,  trantsizio  energetikoa  ahalik  eta  modu  partekatu,  ordenatu,  justu  eta 
arduratsuenean gauzatzea bermatuko duen eskualde mailako deliberazioprozesuak.

5. Zigoitiko Udalak akordioa Arabako Batzar Nagusiei, Eusko Legebiltzarrari, EUDEL udalen 
elkarteari eta ACOA-AKE Arabako Kontzejuen Elkarteari bidaliko die.

Bozkatu da eta emaitza hau izan da: aldeko lau (4) boto, EH Bilduko zinegotzienak, eta 
aurkako  bost  (5)  bota,  EAJko  lau  zinegotzienak  eta  PPko  zinegotzi  bakarrarena,  eta  ondorioz 
erabakia ez da onartu.

Jarraian, EAJk aurkeztutako proposamena bozkatu da, zeinak hau dioen hitzez hitz:

“1. Zigoitiko Udalak bere konpromisoa adierazten du energia-trantsizio bati ekiteko berotegi-
efektuko  emisioak  murrizteko  eredu  baterantz,  bizi  dugun  larrialdi  klimatikoaren  egoerari  aurre 
egiteko.

2.  Zigoitiko  Udalak  Eusko  Jaurlaritzari  eskatzen  dio  2025ean  hasitako  partaidetza-
prozesua garatzen jarraitzeko, Trantsizio Energetikoari eta Klima Aldaketari buruzko otsailaren 8ko 
1/2024 Legean ezarritako Itun Soziala lortzeko.

3. Zigoitiko Udalak erakunde eskudunei eskatzen die erronka klimatikoaren alde lan egiten 
jarraitzeko, energia berriztagarriko proiektuak bultzatuz, indarrean dagoen araudiaren arabera, eta 
proiektu horiek Arabako Lurralde Historikoan ezartzea arautzen eta antolatzen duten Lurralde Plan 
Sektorialetan  eta  Lurralde  Plan  Partzialetan  jasotako  gidalerro,  baldintza  eta  betekizun  guztiak 

aplikatuz,  proiektu  horien hedapena bateragarria  izan dadin  balio  estrategiko handiko lurzoruak 
(agrologikoa)  zaintzearekin,  elikagaien  ekoizpenarekin,  natura-ondarearekin  eta  herritarren  bizi-
kalitatearekin.

4. Zigoitikoko  Udalak  Arabako  Foru  Aldundiari  eskatzen  dio  Co2  isuriak  murrizteko 
ekimenak bultzatzen jarraitzeko, klima aldaketaren aurrean lurralde berdeagoa, iraunkorragoa eta 
erresilienteagoa lortzeko.”

Bozkatu da eta emaitza hau izan da: aldeko lau (4) boto, EAJko zinegotzienak, eta aurkako 
bost (5) bota, EH Bilduko lau zinegotzienak eta PPko zinegotzi bakarrarena, eta ondorioz erabaki  
hau ere ez da onartu.

409/2025  Espedientea.  Dominizubi  Musika  Eskolaren  musika  prestakuntzako  programari 
dirulaguntza izenduna zabaltzeko proposamena, 2025-2026 ikasturtea.

Aldekoa Bozketa mota: Aho batez/Baiespenez

Alkateak  bozketa  egin  du  eguneko  gai  zerrendan  sartzeko  2025-2026  ikasturtean 
Dominizubi Musika Eskolaren musika prestakuntzako programari dirulaguntza izenduna zabaltzeko 
gaia,  Toki-erakundeen  antolamenduaren,  funtzionamenduaren  eta  araubide  juridikoaren 
Erregelamendua  onesten  duen  azaroaren  28ko  2568/1986  Errege  Dekretuaren  82.3  eta  97.2 
artikuluek xedatutakoarekin bat etorriz, eta aho batez onetsi da.

Ebazpena:

Ikusi  da Zigoitiko  Udalaren  eta  Dominizubi  Musika  Elkartearen  arteko  hitzarmenaren  2. 
klausula, zeinetan finkatzen den: “Udalak hitza ematen du Zigoitiko udalerrian Dominizubi Musika 
Elkarteak egindako urteko musika-trebakuntzako programa garatu eta ematean egondako defizita 
finantzatuko duela hitzarmen hau indarrean den bitartean, Udalak ekitaldi ekonomiko bakoitzean 
ezarritako  aurrekontu-aplikazioaren  gain. Defizita  esatean,  musika-trebakuntzarako  urteko 
programa eman, garatu eta kudeatzearen ondoriozko sarrerak eta gastuak konparatu eta egondako 
emaitza  negatiboa esan nahi  da. Diruz lagundu daitekeen gehieneko  muga ekitaldi  ekonomiko 
bakoitzean  indarrean  den  udal  aurrekontuaren  aurrekontu-aplikazioan  dagoen  zuzkidura 
ekonomikoa  izango  da,  eta  urtero  finkatuko  da  Dominizubi  Musika  Elkarteak  aurkeztutako 
trebakuntza-programaren hasierako sarreren eta gastuen aurreikuspena kontuan izanda. Zigoitiko 
Udalak ikasturte bakoitzerako tramitatuko du dirulaguntza horren ordainketa aurreratua justifikatu 
aurretik, musika-trebakuntzarako programa gauzatzeko beharrezko finantzazio gisa, bermeak ezarri 
behar gabe.”

Lankidetza-hitzarmena lau urterako luzatu zen eta 2028ko azaroaren 6ra arte egongo da 
indarrean.

Dominizubi Musika Elkarteak 2025eko ekainaren 6an aurkeztu zuen sarreren eta gastuen 
aurreikuspena,  Zigoitiko  udalerrian  2025-2026  ikasturtean  musika-trebakuntzako  programa 
garatzeko eta defizita 105.203,00 eurokoa da.

2025  ekitaldiko  udal-aurrekontuetako  334.481.002  aurrekontu-aplikazioan  bazen  75.000 
euroko  gordailua  2025-2026  ikasturtean  musika-prestakuntzako  programarako  elkartearen 
dirulaguntza izenduna emateko.

Ikusi da 2025eko uztailaren 15eko Alkatetzaren Dekretua, 327. zenbakikoa, zeinaren bidez 
Dominizubi Musika Elkarteari 75.000 euroko dirulaguntza izenduna ematen zaion, elkarte horrek 
2025-2026 ikasturterako aurreikusitako defizitari aurre egiteko.

Ikusi  da  Dominizubi  Musika  Elkarteak  2026eko  otsailaren  18an  aurkeztutako  eskaria, 
zeinetan alegatzen duen emandako dirulaguntzaren zenbatekoarekin ezin dela finantzatu  2025-
2026 ikasturteko musika prestakuntzako programa, eta ondorioz, dirulaguntza 50.000 euro hazteko 
eskatzen dute. Udalak justifikatzeko dokumentazioa hobetzeko eskatu du,  ikasturte osoko gastu 
eta sarreren zerrenda sartzeko, ikasturte hau amaitu arteko zifren aurreikuspena barne.

Ikusi da konpontzeko idazkia, Dominizubi Musika Elkarteaak aurkeztua 2026ko maiatzaren 

11n,  2025eko  irailetik  2026ko  abuzturako  gastuen  eta  sarreren  aurreikuspena eguneratuta,  eta 
ondorioztatzen da 2025-2026 ikasturterako musika prestakuntzarako programaren defizit gehigarria 
18.545,52 eurokoa dela.

Alkatetzako  1/2026  kreditu  gehigarria  izapidetu  da  eta  2026ko  ekitaldirako  udal 
aurrekontuetako 334.481.002 aurrekontu-aplikazioari kontsignazioa eman zaio, 18.545,52 eurokoa.

Dirulaguntzen Lege Orokorraren 22.2 artikuluak ezartzen du zuzenean eman beharko direla 
dirulaguntza  hauek:  “Estatuko,  autonomia-erkidegoetako  edo  toki-erakundeetako  aurrekontu 
orokorretan izendun aurreikusitakoak, dirulaguntza hauen hitzarmenetan eta araudietan jasotako 
terminoetan. Aurreko  paragrafoan  ezarritako  ondorioetarako,  Estatuko  Aurrekontu  Orokorretan 
aurreikusitako dirulaguntza izenduna da aurrekontuaren zuzkidura eta onuraduna aurrekontuaren 
gastuaren estaduetan zehaztatuta agertzen direnak. Dirulaguntza horien xedea berariaz zehaztuta 
gelditu beharko da dagokion lankidetza-hitzarmenean edo emakidaren ebazpenean eta bat etorri 
beharko da dagokion aurrekontu-kredituko sailkapen funtzional eta ekonomikoarekin”.

Dirulaguntzen Lege Orokorraren 34.4 artikuluak beste hau dio “aurreratutako ordainketak 
ere  egin  ahal  izango  dira,  hau  da,  justifikazioaren  aurreko  funtsen  entregak  izango  dira,  
dirulaguntzako jarduerak egiteko beharrezko finantzazio gisa”.

Toki  Araubideen Oinarrien apirilaren 2ko 7/1985 Legearen 22.2 e)  artikuluan emandako 
gaitasunen arabera, Zigoitiko Udaleko Osoko Bilkurak aho batez ERABAKI DU:

LEHENENGOA. Onartzea Dominizubi Musika Elkarteari emandako dirulaguntza izenduna 
haztea  elkarteak  2025-2026  ikasturterako  aurreikusitako  defizitari  aurre  egiteko,  musika 
prestakuntzako programa dela eta, 18.545,52 eurokoa.

BIGARRENA. Ematea  Dominizubi  Musika  Elkarteari  dirulaguntza  izendun  handiagoa, 
18.333,50 euro gehiago, elkarteak 2025-2026 ikasturterako aurreikusitako defizitari aurre egiteko, 
musika prestakuntzako programa dela eta; dirulaguntzaren azkeneko kopurua 93.545,52 euro da.

HIRUGARRENA. Ematea  Dominizubi  Musika  Elkarteari  dirulaguntzaren  aurrerakin  bat, 
18.545,52 0 eurokoa.

LAUGARRENA. Ordaintzea Dominizubi Musika Elkarteari 18.545,52 euro, indarrean den 
udal aurrekontuko 334.481.002 partidaren kargura.

BOSGARRENA. Jakinaraztea  Ebazpen  hau  Dominizubi  Musika  Elkarteari,  dagokion 
ondoreetarako.

SEIGARRENA. Emandako  dirulaguntza  Dirulaguntzen  Datu  Base  Nazionalean  (BDNS) 
argitaratzea, Dirulaguntzei buruzkoa azaroaren 17koa 38/2003 Lege Orokorraren 20.8 artikuluan 
aurreikusiaren arabera.

 B) KONTROL-JARDUERA 

 

132tik 174ra bitarteko dekretuen kontu ematea

2026-0132 DEKRETUA [Deialdiaren dekretua]

2026-0133  DEKRETUA  [Alkatetzaren  Ebazpena  Etxabarri  Ibiñako  SAUI-3ko 
urbanizazioaren harrera-akta erreserbekin onartzekoa]

2026-0134  DEKRETUA  [Alkatetzaren  Ebazpena,  lehen  okupazio  lizentzia  ematekoa 
Etxabarro  Ibiñako  SAUI-3  industria  nabeari,  6.  poligonoko  1351.  katastro-partzela,  Andaluziaga 
kaleko 1. zk.]

2026-0135 DEKRETUA [Alkatetzaren Ebazpena, 2026ko apirilaren 1eko ordainketak]

2026-0136  DEKRETUA [Ebazpena  zerbitzuen  kontratu  txikia  adjudikatzekoa  EALZeko 
erabiltzaileei biodantzako programa emateko]

2026-0137 DEKRETUA [Alkatetzaren Ebazpena, dirulaguntzak ematekoa herriko jaiak eta 
erromeriak antolatzeko Zigoitia udalerriko herrietan - 2025]

2026-0138 DEKRETUA [Alkatetzaren Ebazpena,  Etxebarri  Ibiñako Gorbeia  merkataritza 
zentroko  (1057.  partzela,  6.  poligonoa)  50,  51  eta  52  lokaletan  produktu  anitzeko  saltokirako 
jarduera sailkatuaren aurretiazko jakinarazpena egitekoa]

2026-0139 DEKRETU [Alkatetzaren Ebazpena, TMIZen salbuespena berraztertzeko 
espedientea hastekoa]

2026-0140 DEKRETUA [Alkatetzaren Ebazpena, Gopegiko 1217. partzelako 6. poligonoko 
etxebizitzan aurrealdean baoa irekitzeko obra lizentziaren eskaria ezestekoa]

2026-0141 DEKRETUA [Alkatetzaren Ebazpena, Bengolarrako kafetegi-jatetxea herri-jabari 
erregimenean emateko espedientea eta baldintzak onartzekoa]

2026-0142 DEKRETUA [Deialdiaren dekretua]

2026-0143  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Zaitegiko 2. poligonoko 2031. partzelan dagoen bolatokiaren sarbidean egitura metalikoa jartzeko]

2026-0144  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Mañurgako 3. poligonoko 60. partzelan dagoen etxebizitzan bainuontzia kendu eta dutxa jarri eta 
txorrotak eta manpara jartzeko]

2026-0145  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Muruako 3. poligonoko 135. partzelan dagoen etxebizitzan kanpoko arotzeria aldatzeko]

2024-0294 DEKRETUA [Alkatetzaren Ebazpena, ezkontza zibila egiteko eskuduntzak 
eskuordetzekoa] 

2026-0147  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Manurgako Aldape kaleko 3. zenbakian dagoen baratzean (2006A partzela, 3. poligonoa) zolata 
egitekoa]

2026-0148 DEKRETUA [Alkatetzaren Ebazpena, armak edukitzeko lizentzia ematekoa]

2026-0149 DEKRETUA [alkatetzaren  Ebazpena,  Zigoitiko  Udalaren  jabetzetan  baterako 
erabilera berezia baimentzekoa, Ubidestroi Trail 2026 mendiko lasterketa egiteko]

2026-0150 DEKRETUA [Deialdiaren dekretua]

2026-0151  DEKRETUA  [Alkatetzaren  Ebazpena,  EIOZen  hobaria  ukatzen  duena, 
Mendarozketako  6.  poligonoko  479.  partzelan  dagoen  etxebizitzan  eguzki-plaka  fotovoltaikoak 
jartzekoa]

2026-0152 DEKRETUA [Deialdiaren dekretua]

2026-0153  DEKRETUA  [Alkatetzaren  Ebazpena,  dirulaguntza  izenduna  ematekoa 
Festikale 2026 egiteko.]

2026-0154 DEKRETUA, Ezabatua

2026-0155  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Etxaguengo 4. poligonoko 101 partzelan dagoen kontzejuko aretoan pelleten estufa jartzeko]

2026-0156 DEKRETUA [Alkatetzaren Ebazpena, obra handia egiteko lizentzia ematekoa, 
Etxaguenen 432. partzelako 5. poligonoan landa-eremuko ohiko bakarreko etxebizitza birgaitzeko]

2026-0157  DEKRETUA  [Alkatetzaren  Ebazpena,  obra  txikiko  espedientean  sartzeari 
buruzkoa, Manurgako 3. poligonoko 2006A partzelako zolata egiteko]

2026-0158  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Okoiztako 5. poligonoko 1207 partzelan hargune eta instalazio elektrikoa egiteko]

2026-0159  DEKRETUA  [Alkatetzaren  Ebazpena,  obra  txikirako  lizentzia  ematekoa, 

Okoiztako 5. poligonoko 1207 partzelan hormigoizko zolata egiteko]

2026-0160  DEKRETUA [Alkatetzaren  Ebazpena,  kontratu  txikikoa,  erabilera  publikoko 
mendiko 2026 egur-sortak dagokien tokia garraiatzeko]

2026-0161  DEKRETUA [Ebazpena,  kontratu  txikia  adjudikatzekoa,  2026ko  egur-sortak 
moztu, atera eta eramateko]

2026-0162  DEKRETUA [Alkatetzaren  Ebazpena,  TMIZen  likidazioetan  egondako  akats 
materiala zuzentzeko hartu-agiriak bikoiztegatik eta ibilgailuen bajak eguneratzea]

2026-0163  DEKRETUA  [Alkatetzaren  Ebazpena,  aurretiazko  jakinarazpenaren  berri 
ematekoa, Apodakako 1. poligonoko 312 partzelan autokontsumorako aerotermia eta eguzki-plaka 
fotovoltaikoak jartzeko]

2026-0164 DEKRETUA [Alkatetzaren Ebazpena, behin betiko bermea itzultzea onestekoa, 
Gorbeako harrobirako errepidearen zorua egokitzeko obra kontratuan (3 eta 4 faseak)]

2026-0165  DEKRETUA [Alkatetzaren  Ebazpena,  nekazaritzako  txartela  duten  ibilgailuei 
salbuespena ofizioz ezartzekoa]

2026-0166 DEKRETUA [Alkatetzaren Ebazpena, kontratu txikia adjudikatzekoa, zuzkidura-
bizitokien  eraikinen  zerbitzu  publikoak  arautzen  dituen  ordenantza  aldatzeko  eta  izapidetzeko 
laguntza juridikoa ematekoa]

2026-0167 DEKRETUA, Ezabatua

2026-0168  DEKRETUA [Alkatetzaren  Ebazpena,  udal  langileen  2026rako  lan-egutegia 
onartzekoa]

2026-0169  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Apodakako 1. poligonoko 656 partzelan dagoen etxebizitzan geotermia jartzeko]

2026-0170  DEKRETUA  [Alkatetzaren  Ebazpena,  obra  txikirako  lizentzia  ematekoa, 
Apodakako 1. poligonoko 305. partzelan dagoen etxebizitzan bero-ponpa jarri, kanpoko arotzeria 
aldatu eta barrutik berritzeko]

2026-0171  DEKRETUA  [Alkatetzaren  Ebazpena,  San  Pedroko  4.  poligonoko  151. 
partzelako eraikinaren estaliko itogina konpontzeko eskaria ezesteari buruzkoa]

2026-0172 DEKRETUA [Alkatetzaren Ebazpena,  Muruako 3.  poligonoko 539 partzelako 
kasetako estalkia konpontzeko obra legeztatetzekoa]

2026-0173 DEKRETUA, Ezabatua

2026-0174 DEKRETUA [Alkatetzaren Ebazpena, zerbitzuen kontratu txikia adjudikatzekoa, 
udal igerilekuetako instalazioetan mantentze- eta konponketa-lanak egiteko]

  

Alkatetzaren txostenak

BENGOLARRAKO KAFETEGIA-JATETXEA

Alkate jaunak jakinarazi  die gainerako zinegotziei Bengolarrako kirol-instalazioetan herri-
jabariko kafetegi-jatetxea emateko lizitazioa hutsik gelditu dela.

Adierazi  du,  hala  eta  guztiz  ere,  gaur  egun  inguruko  ostalaritzako  enpresaburuekin 
harremanetan daudela, udal-instalazioen kudeaketa hartzeko interesik luketen baloratzeko.

Era berean, jakinarazi du aplikatzekoa den araudiaren arabera hutsik gelditu dela lizitazio-
prozesua, eta zuzeneko adjudikazioa egiteko aukera egongo dela, lizitaziora atera eta jendaurreko 
lehian jarri zen agirian ezarritako baldintzak eta klausulak errespetatuz gero.

 C) ESKAERAK eta GALDERAK 

 

Eskaerak eta galderak.

IGERILEKUAK: 
Elizabeth Ochoa DE Eribe Román zinegotziak,  Alderdi Popularraren udal taldearen ordezkariak, 
udako igerilekuak irekitzeari buruz galdetu du.

Alkate  jaunak  esan  dio  laster  argitaratuko  dela  bando  bat  igerilekuetako  langileak 
hautatzeko, dela sarbideko kontrolerako dela sorosle lanetarako.

Era berean, herritarren udal txartela ezartzeko lanetan ari  dira,  instalazioetan sartu ahal 
izateko; formatu elektronikokoa izan daiteke eta Eusko Jaurlaritzaren NIK aplikazioan txertatua. 

UDALETXEKO OBRAK. 
Ainhoa Fernández Domínguez zinegotziak, EH Bildu udal taldearen ordezkariak, udaletxeko obrei 
buruz galdetu du, eta udaleko langileak ohiko bulegoetara noiz lekualdatu ahal izango diren jakin 
nahi izan du.

Alkate jaunak erantzun du eremu horretan jarduera gehigarri bat egiteko zain daudela, lurra 
egoera txarrean gelditu denez berritu beharra baitago.

Era berean, udaleko langileen ongizatea eta erosotasuna hobetzeko, bulego nagusian zoru 
erradiatzailea jartzeko aukera aztertzen ari dira.

Era berean, beharrezkoa izango da instalazio elektrikoen konponketari heltzea, gaur egun 
arazoak eta zirkuitu laburrak gertatzen ari baitira.

Alkate jaunak azaldu duenez jarduera horiek ezin izan ziren sartu aurreko obran, DUS 5000 
programaren bidez finantzatuan, egikaritzeko epea oso zorrotza eta laburra zelako, eta dirulaguntza 
epean  justifikatzerik  ez  zelako  egongo  eta,  ondorioz,  Next  Generation  funtsetatik  emandako 
finantzazioa, 800.000 euro baino handiagokoa, lortzerik ere ez.

Hori  dela  eta,  orain  egin  nahi  dira  jarduketa  horiek  obra  txikiago  baten  bidez,  eta 
finantzazioa  lortu  nahi  da  Arabako  Foru  Aldundiak  obra  txikientzat  duen  dirulaguntzen  lerrotik, 
deialdia laster egitea aurreikusten baita.

ESKOLA-MAPA: 
Ainhoa Fernández Domínguez zinegotziak, EH Bildu udal taldearen ordezkariak, Gorbeia Eskola 
HLHIren baitan eta Eusko Jaurlaritzako Hezkuntza Sailarekin izandako gorabeherez galdetu du, 
eskola-mapa definitu behar zela eta.

Alkate  jaunak  azaldu  du  OOGren  bilera  bat  egin  dela  eta  jakinarazi  dela  berriro  ere 
prozesua egin beharko dela Gorbeia Eskolako ikasleen erreferentziako zentroa zein izango den 
erabakitzeko.

Adierazi  du  tirabira  dagoela  ikasleak  Duranako  bigarren  hezkuntzako  zentroan  edo 
Murgiakoan atxiki behar diren erabakitzeko.

Azaldu  du  Eusko  Jaurlaritzako  Hezkuntza  Sailaren  ustez  OOGren  aurreko  bileran 
garatutako prozesua ez zuela behar adina berme izan eta berriro ere hauteskundeak egin behar 
direla.

Adierazi du prozesu horretan familia-erroldaren %50ak hartu behar duela parte gutxienez 
eta bi herenen gehiengo kualifikatuarekin hartu behar dela erabaki.

Hori  dela  eta,  irailetik  aurrera  hasiko  dira  prozesua  garatzeko  beharrezko  jarduerak 
prestatzen, eta amaierako erabakia OOGk berretsi beharko du ondoren.

Idazkariaren eginbidea:

2026ko ekainaren 22ko Osoko Bilkuran alkate jaunak galdetu du Udalbatzako kideren batek oharrik 
egin nahi dion 2026ko maiatzaren 18ko bilkurako aktari. Akta hori deialdiarekin batera banatu zen.

Ez da oharrik egin eta akta onetsi da Toki Erakundeen Antolamenduari, Jardunbideari eta Araubide 
Juridikoari  buruzko  Araudia  onesten  duen  azaroaren  28ko  2568/1986  Errege  Dekretuak  91.1 
artikuluan xedatutakoaren bat etorriz.

ELEKTRONIKOKI SINATUTAKO DOKUMENTUA 

